
Çfarë duhet të dinë prindërit për lojën Fortnite? 

Shumë e njohin 'Fortnite' si lojën Battle Royale, lojë që shpërtheu në popullaritet në vitin 2017. 

Që nga atëherë, zhvilluesi i saj, Epic Games, e ka shndërruar Fortnite në një ''ekosistem me 

shumëllojshmëri lojërash''. Pasi ta shkarkoni, mund të zgjidhni midis lojërave të ndryshme të 

zhvilluara nga Epic Games, si dhe mijëra lojërave të ndërtuara nga krijues të pavarur të Fortnite. 

Ky evolucion e ka kthyer Fortnite nga një lojë individuale në një platformë, ku lojtarët mund të 

zgjedhin nga mijëra lojëra dhe përvoja të ndryshme, secila me vlerësimet përkatëse, për t’i luajtur 

me miqtë e tyre. 

 

Por, çfarë do të thotë kjo për ju dhe familjen tuaj? Zbuloni se si është ndryshuar Fortnite në këtë 

epokë të re dhe çfarë mund të bëni ju si prindër, për t'u siguruar që fëmijët tuaj të kenë një përvojë 

të sigurt dhe argëtuese, teksa eksplorojnë gjithçka që kjo platformë ofron. 

Lojëra të reja: 

Epic lëshoi tre lojëra të reja në dhjetor të vitit 2023, të cilat mund të luhen brenda lojës Fortnite: 

 LEGO Fortnite (Vlerësuar E10+) – Një lojë e re për krijimin e mbijetesës, rezultat i një 

partneriteti afatgjatë midis Epic Games dhe Grupit LEGO. Në LEGO Fortnite, lojtarët 



eksplorojnë botë të gjera dhe të hapura, duke bashkuar magjinë e ndërtimit LEGO me 

mekanizmat e lojës Fortnite. Mbledhin ushqime dhe burime, krijojnë sende artizanale, 

ndërtojnë strehim dhe luftojnë armiqtë së bashku me miqtë tjerë lojtarë (deri në 7 sosh). 

 Rocket Racing (Vlerësimi E) – E zhvilluar nga Psyonix, Rocket Racing është një lojë 

garash arcade ku lojtarët "lëvizin, fluturojnë dhe rriten" nëpër pista me shpejtësi të lartë. 

 Fortnite Festival (Vlerësuar T) – Një lojë e re ritmike, krijuar nga Harmonix, e cila 

përngjan me Guitar Hero dhe Rock Band. Lojtarët mund të luajnë solo/të vetëm duke 

zgjedhur kitarën, bas-in, baterinë ose vokalet, ose edhe të formojnë një grup për të 

performuar në një koncert online. 

Përveç këtyre lojërave të reja, Fortnite Battle Royale dhe Fortnite Save the World vazhdojnë të 

jenë pjesë thelbësore e Fortnite. Fëmijët tuaj mund të përdorin veshjet dhe artikujt e kozmetikëd, 

të fituar nga Battle Royale edhe në këto lojëra të tjera të përmendura, nëse përdorin të njëjtën 

llogari. 

Lexo poashtu: https://prinderimi.com/platforma-esrb-udhezues-i-familjeve-per-video-

lojerat-dhe-aplikacionet-si-behet-vleresimi-i-tyre/ 

Lojëra të krijuara nga përdoruesit 

Përveç lojërave të krijuara nga Epic, ekzistojnë mijëra lojëra të tjera të ndërtuara nga krijues të 

pavarur brenda Fortnite. Këta krijues përdorin Fortnite Creative ose Unreal Editor për Fortnite 

(UEFN) për të krijuar përvoja unike, të cilat i vendosin në dispozicion të komunitetit për t’u luajtur. 

Nga mini-lojëra të thjeshta deri te përvoja më komplekse, çdo gjë rishikohet dhe vlerësohet nga 

Epic Games për t’u siguruar se përmbajtja është e përshtatshme për audiencën e Fortnite. 

https://prinderimi.com/platforma-esrb-udhezues-i-familjeve-per-video-lojerat-dhe-aplikacionet-si-behet-vleresimi-i-tyre/


 

A janë lojërat e reja të përshtatshme për fëmijët? 

Fortnite është vlerësuar me "T për Adoleshentët" nga ESRB, që nënkupton se është e 

përshtatshme për një audiencë më të gjerë, por duhet tregohet kujdes në zgjedhjen e përmbajtjes. 

Çdo lojë dhe përvojë brenda Fortnite merr vlerësime të moshës nga ESRB, duke filluar nga "E 

për të gjithë" deri te "T për Adoleshentët". Këto vlerësime janë të dukshme poshtë çdo loje, duke 

ju ndihmuar të kontrolloni nëse përmbajtja është e përshtatshme për fëmijët tuaj. 

Përmbajtjet dhe kontrollet prindërore 

Disa përmbajtje të Fortnite mund të mos jenë të përshtatshme për të gjitha moshat, por prindërit 

dhe kujdestarët kanë mundësinë të përdorin kontrollet prindërore të platformës për të vendosur 

kufizime mbi përmbajtjen, duke bllokuar aksesin në lojëra me vlerësim më të lartë. Për shembull, 

nëse dëshironi që fëmija juaj të luajë vetëm LEGO Fortnite, e cila ka vlerësimin E10+, dhe jo 

Battle Royale, që ka vlerësimin T për Adoleshentë, mund të konfiguroni kufizimet për t’u 

siguruar që fëmija të luajë vetëm lojëra të përshtatshme për moshën e tij. Prindërit gjithashtu 

mund të zhbllokojnë përvoja specifike dhe t’i shtojnë ato në një listë të përmbajtjeve të lejuara. 



Të gjitha lojërat në Fortnite, përfshirë Battle Royale dhe Save the World, si dhe lojërat e krijuara 

nga përdoruesit, kanë vlerësime të përcaktuara nga ESRB, duke ndihmuar prindërit të mbajnë 

nën kontroll përmbajtjen e aksesuar nga fëmijët. 

Kostoja e lojërave të reja 

Të gjitha lojërat dhe përvojat brenda Fortnite – qoftë të krijuara nga Epic Games apo përdoruesit 

– janë falas për t’u luajtur. LEGO Fortnite, Rocket Racing dhe Fortnite Festival, ashtu si edhe 

Battle Royale, mund të luhen falas, por secila prej tyre ofron opsione për blerje brenda lojës. Një 

nga këto është ‘Battle Pass’, i cili i mundëson lojtarëve të fitojnë shpërblime dhe përparime gjatë 

lojës, pa marrë parasysh cilën lojë luajnë brenda ekosistemit Fortnite. Megjithatë, këto blerje nuk 

janë të detyrueshme dhe lojtarët mund të shijojnë lojën pa shpenzuar para. 

Vendosni kontrollet prindërore 

Për të krijuar një ambient të sigurt për fëmijët tuaj, rekomandohet të zhvilloni një bisedë 

familjare rreth rregullave për videolojërat, në mënyrë që të gjithë të jenë të qartë mbi 

pritshmëritë. Shumë prindër preferojnë të vendosin rregulla shtesë duke përdorur kontrollet 

prindërore, të cilat janë të disponueshme në pothuajse të gjitha pajisjet e lojërave, si dhe në 

llogaritë e fëmijëve në Epic Games. Çdo pajisje, qoftë kompjuter, konzolë, apo pajisje celulare, 

ju jep mundësinë të menaxhoni listat e miqve të fëmijëve tuaj dhe disa prej tyre ofrojnë 

mundësinë për të krijuar lista të personalizuara për miqtë, duke siguruar që fëmijët të 

komunikojnë vetëm me persona të njohur. 

Përveç kësaj, Epic Games ofron mjete shtesë për menaxhimin e llogarive të fëmijëve, duke 

përfshirë cilësime për blerjet, për të parandaluar pagesat e paautorizuara, dhe mundësinë për të 

kufizuar lojërat që mund të luajnë, cilësimet e bisedës me zë dhe tekst, por edhe më shumë. 

Mbrojtja e lojtarëve të Fortnite (nën 18 vjeç) 

Lojtarët që janë nën 18 vjeç në Fortnite përfitojnë nga disa masa mbrojtëse të paracaktuara. Për 

shembull, nëse një lojtar shënon moshën nën 18 vjeç, biseda zanore është automatikisht e fikur. 

Nëse fëmija juaj shënon moshën nën 13 vjeç, llogaria e tij do të kategorizohet automatikisht si 

"Llogari e Kabinës." Kjo llogari është e përshtatur për fëmijët, duke u lejuar atyre të luajnë 

Fortnite, por pa akses në disa veçori, si biseda me zë ose blerje me para të vërteta, derisa prindi të 



japë pëlqimin e tij. Ky sistem automatik i mbrojtjes thekson rëndësinë e vendosjes së saktë të 

moshës gjatë regjistrimit në një shërbim ose lojë. 

Nëse fëmija juaj regjistron një llogari dhe tregon se është nën 13 vjeç, atij do t'i kërkohet të japë 

adresën e emailit të prindit. Epic Games do t'ju kontaktojë me një email për të njoftuar për 

llogarinë e fëmijës dhe do t'ju ofrojë mundësinë për të dhënë leje për të aksesuar disa veçori dhe 

për të konfiguruar kontrollet prindërore, si: 

 Menaxhimi i lojërave që mund të luajë fëmija juaj bazuar në vlerësimet e ESRB. 

 Kufizimi i bisedave në internet (me zë dhe/ose tekst). Ju mund të lejoni fëmijën tuaj të 

flasë me "Të gjithë," "Miqtë dhe shokët e skuadrës," "Vetëm miqtë," ose "Askënd." 

 Kërkimi i një PIN-i për blerjet që bëhen përmes pagesës së Epic Games. 

 Kërkimi i një PIN-i për të dërguar ose pranuar kërkesat e miqve në Epic Games. 

 Gjurmimi i kohës së kaluar nga fëmija juaj duke luajtur Fortnite çdo javë. 

Siguria dhe edukimi në lojë 

Është thelbësore të flisni me fëmijën tuaj për veçoritë e sigurisë në Fortnite dhe arsyet pse po 

përdorni kontrollet prindërore. Ju duhet t'i shpjegoni gjithashtu se Epic Games ka rregulla të 

qarta të komunitetit, të cilat zbatohen për të gjithë përdoruesit e lojërave të tyre, dhe se ngacmimi 

në internet nuk është i pranueshëm. Epic inkurajon lojtarët të raportojnë sjelljet e papërshtatshme 

dhe u lejon atyre të dërgojnë prova audio kur raportojnë lojtarë që kanë thyer rregullat e 

komunitetit. 

Nëse fëmija juaj është nën 13 vjeç, llogaria e tij do të jetë automatikisht "Llogari e mbyllur." 

Qëndroni të përfshirë 

Ndryshimet dhe përditësimet në Fortnite ndodhin shpesh, kështu që është e rëndësishme të 

qëndroni të informuar për atë që ndodh brenda lojës që luan fëmija juaj. Mënyra më e mirë për ta 

bërë këtë është të qëndroni të përfshirë në mënyrë aktive. Ndërsa kjo mund të duket e vështirë, 

një interes i vogël dhe komunikimi i hapur do të lehtësojnë monitorimin. Përdorni Udhëzuesin e 

Lojërave Familjare të ESRB-së për këshilla të thjeshta dhe biseda që do t'ju ndihmojnë të 

qëndroni të lidhur me përvojën e lojës së fëmijës suaj. 



Dhe mos harroni, gjithmonë është një ide e mirë të uleni dhe të luani një lojë Fortnite me fëmijën 

tuaj! Kjo mund të ndihmojë në mbajtjen e bisedave të hapura dhe të siguroheni që të gjithë po 

shijojnë lojën në mënyrë të sigurt dhe argëtuese. 

